
GOUVÈNÈ HOCHUL ANONSE OUVÈTI YON PWOJÈ DEVLOMAN LOJMAN NAN PRI 
KI ABÒDAB EPI KI BAY SIPÒ KI KOUTE 28 MILYON DOLA NAN KONTE SUFFOLK  

  
Liberty Station bay 77 Nouvo apatman pou moun, fanmi, ak ansyen militè ak 

aksè nan sèvis sipò sou plas  
  

Foto yo Disponib Isit la  
  

Gouvènè Kathy Hochul te anonse achèvman yon nouvo pwojè devlopman lojman nan 
pri abòdab epi ki bay sipò ki koute 28 milyon dola nan Port Jefferson Station nan vil 
Brookhaven. Liberty Station ofri 77 kay nan pri ki abòdab ak 45 apatman ki rezève pou 
moun ki gen bezwen sèvis sipò, ki enkli ansyen militè ki sanzabri.  
  
"Avèk kay nan pri ki abòdab, sèvis sante ak bèl teren, Liberty Station se yon pati 
pèmanan kounye a nan kominote Port Jefferson Station lan - epi rezidan Brookhaven 
yo ap benefisye sa kòm yon rezilta," Gouvènè Hochul te deklare. "Rann li posib pou 
moun gen aksè ki estab nan kay avèk sipò ke yo ka pèmèt yo, se youn nan misyon 
prensipal administrasyon mwen an, epi se youn k ap kontinye reyalize."  
  
Liberty Station konpoze ak sis bilding rezidansyèl de etaj ki gen 75 apatman yon 
chanm ak apatman de chanm. Lwaye yo ta dwe nan pri ki abòdab pou moun ak fanmi 
ki gen revni ki nan 50 pousan Revni Mwayen Zòn lan.  
  

Apatman sipò yo ap ede ansyen militè ak moun ki te sanzabri anvan yo. Liberty Station 
ap resevwa sèvis ak finansman nan Inisyativ Lojman Sipò Empire State la (Empire State 
Supportive Housing Initiative, ESSHI) atravè Biwo Sante Mantal (Office of Mental Health, 
OMH) Eta New York la. Devlopè ak founisè sèvis sipò a se Concern Housing, Inc.  

  
Devlopman an enkli yon sant kominotè ki gen yon sal enfòmatik, sal egzèsis ak biwo 
anplwaye. Genyen de gadyen sou pwopriyete a ak yon wout pou mache ak sis 
estasyon fitnès. Devlopman an toupre divès sèvis detay epi li konekte ak wout bis 
piblik pou ale nan estasyon tren Port Jefferson Long Island Rail Road la.  
  

Liberty Station reponn ak règ Kominote Antrepriz Vèt la (Enterprise's Green Community) 
epi yo te konstwi an akò ak règleman Eta New York pou sipòte rezidans ki dirab, ekolojik 
ak nan pri abòdab. Anplis chak apatman ekipe ak aparèy ki klase Enerfy Star, devlopman 
an fèt pou konsève dlo epi peyizaj yo enkli fonksyon jesyon dlo lapli nan sifas.  

https://www.governor.ny.gov/sites/default/files/2021-09/Liberty_Station.pdf


Finansman Eta pou Liberty Station gen ladan l plis pase 18 milyon dola kapital ki soti 
nan Kredi Fiskal Lokatif pou Moun Ki Gen Revni Fèb (Low-Income Housing Tax 
Credits) ak plis pase 6.3 milyon dola sibvansyon ki soti nan Biwo Renouvèlman Kay ak 
Kominote (Homes and Community Renewal, HCR) Eta New York. Community 
Preservation Corporation ap ofri yon prè pèmanan 1,45 milyon dola atravè patenarya 
yo ak Sistèm Retrèt Anplwaye Vil New York (New York City Employees' Retirement 
Systems) Konte Suffolk te bay 900,000 dola epi Fondasyon Home Depot a te bay 
300,000 dola. OMH te bay 382,000 dola tou nan finansman start-up atravè yon 
pwogram devlopman sibvansyon, ak 1.1 milyon dola nan finansman sèvis sipò anyèl 
atravè pwogram ESSHI a.  
  

RuthAnne Visnauskas, ki se Komisè HCR la, te deklare, "Nou dwe travay ansanm pou 
konbat pwoblèm sanzabri a ak ensekirite lojman an, epi abòde bezwen ansyen militè ke 
yo pa dwe bliye sèvis yo pou peyi nou an. Liberty Station se youn nan pati solisyon an, 
epi mwen rekonesan ak Concern Housing paske li konstui devlopman 28 milyon dola 
malgre defi pandemi COVID la, ki devwale nan ki pwen yon kay ki sekirize, nan pri ki 
abòdab enpòtan pou sante moun ak kominote nou yo. HCR angaje pou devlope aksè nan 
opòtinite lojman bon jan kalite nan pri ki abòdab nan Long Island ak nan eta a.  

  
Liberty Station fè pati efò 20 milya dola eta a sou senk an pou bay Nouyòkè yo aksè 
nan lojman ki gen sekirite, ki nan pri abòdab. Plan an, ki nan ane final li kounye a, fè 
lojman ki aksesib epi konbat sitiyasyon sanzabri a, lè li konstwi epi prezève plis pase 
100,000 inite lojman nan pri ki abòdab ak 6,000 inite lojman ki bay sipò.  
  
Pandan deseni ki sot pase a, HCR te envesti 366 milyon dola pou finanse apeprè 
2.900 pwojè devlopman apatman nan pri ki abòdab pou plizyè fanmi, yon envestisman 
ki te mobilize plis pase 272 milyon dola finansman ki soti nan lòt sous.  
  

Doktè Ann Sullivan, ki se Komisè OMH, te deklare, "Inisyativ Lojman ki bay sipò 
Empire State New York la te yon gwo siksè k ap ede plizyè milye moun ak fanmi viv nan 
fason ki endepandan nan lojman ki gen sekirite epi ki estab. Pwojè 45 inite Apatman ki 
bay sipò ESSHI yo nan Liberty Station Brookhaven se yon lòt egzanp angajman Gouvènè 
Hochul pou konbat sitiyasyon sanzabri a epi ede Nouyòkè ki vilnerab yo jwenn sèvis yo 
bezwen pou viv avèk siksè epi nan fason ki pwodiktif nan pwòp kominote yo."  

  
Ralph Fasano, Direktè Egzekitif Concern Housing Inc. te deklare, "Liberty Station 
se rezilta kolaborasyon ekstraòdinè ant eta a, bayè fon lokal ak prive yo, ansanm ak 
yon ekip devlopman talansye, ki angaje. Ansanm ak ajans Eta New York, Konte 
Suffolk, NEF, Capital One, Community Preservation Corporation, ak Fondasyon Home 
Depot, nou te kreye lojman ki koresponn ak fyète ke nou genyen pou Ansyen Militè 
Long Island yo. Nou vle remèsye Citi paske li sipòte pwojè sa atravè inisyativ Bring 
Them HOMES (Mennen yo LAKAY yo) LISC-NEF la, Depatman Transpò Eta NY, Vil 
Brookhaven, ak kominote Port Jefferson Station lan."  
  
 



Debbie Burkart, Vis Prezidan Nasyonal Lojman Sipò pou Fon Aksyon Nasyonal 
(Supportive Housing for National Equity Fund), te deklare, "Fon Aksyon Nasyonal 
la fyè pou fè patenarya yon lòt fwa ankò ak Concern Housing pou ede finanse Port 
Jefferson epi kontinye ajoute inite lojman nan pri ki abòdab nan Long Island pou 
ansyen militè yo. Inisyativ Bring Them HOMES LISC-NEF la te bay premye fon 
sibvansyon anvan devlopman yo pou fasilite pwojè sa nan premye estad li yo. 
Kolaborasyon nou nan Port Jefferson se yon lòt etap an avan nan misyon nou pou 
kreye epi livre solisyon finansye ki inovan, nan kolaborasyon pou devlope kreyasyon 
ak konsèvasyon lojman ki nan pri ki abòdab epi ki bay sipò. Nou tèlman kontan pou 
kontinye pakou sa ak patnè ekstraòdinè sa yo."  
  
Thomas McGrath SVP, Direktè Upstate Revitalization CPC, te deklare, "Lojman 
nan pri ki abòdab epi ki bay sipò ka pote estabilite pou kèk nan rezidan ki pi vilnerab 
New York yo epi ranfòse sante ak vitalite alontèm kominote yo. Mwen fyè ke CPC a te 
ka fè pati efò kolaborasyon pou pote Liberty Station nan kominote Port Jefferson 
Station lan. Remèsiman nou ale jwenn Concern Housing pou angajman yo pou bay 
lojman nan pri ki abòdab ak sèvis sipò pou sila yo ki nan bezwen, bay HCR, Konte 
Suffolk, ak Comptroller Stringer, ak patnè finansman nou yo nan NYCRS.  
  
Senatè Anthony Palumbo te deklare, "Lè nou bay lojman nan pri ki abòdab pou 
ansyen militè ki nan bezwen yo, sa se yon eleman enpòtan pou asire ke nou bay èd ak 
asistans pou sila yo ki te sèvi nasyon nou an epi konbat pou libète nou. Liberty Station 
bay sipò pou ansyen militè ak rezidan lokal nan zòn nan."  
  

Manm Asanble Lejislativ la, Steve Englebright, te deklare, "Devlopman Liberty 
Station lan se yon konplèks ki byen akeyi epi ki te tèlman nesesè pou ansyen militè ak 
lòt moun ki bezwen lojman ki an sekirite epi nan pri ki abòdab nan zòn nan. Mwen 
konnen repitasyon Concern Housing, Inc., pou konstriksyon ak jesyon devlopman lojman 
ki byen dirije pou moun ki gen resous finansye ki limite epi Liberty Station se yon lòt 
siksè nan bay lojman ki esansyèl pou ansyen militè ak moun ki gen mwayen ki limite yo."  

  

Kad Egzekitif Konte Suffolk, Bellone, te deklare, "Yon pati esansyèl pou fè rejyon nou 
an vanse pou pi devan epi rete konpetitif se fè envestisman nan opsyon lojman nan pri ki 
abòdab epi divèsifye. Liberty Station ap bay lojman pèmanan, ki bay sipò pou granmoun 
ki gen enfimite, moun ak fanmi klas mwayèn, ak ansyyen militè yo. Objektif nou se pou 
asire ke tout rezidan nou yo genyen yon kote ki an sekirite ke yo rele lakay yo."  

  
Kontwolè Vil New York, Scott M. Stringer, te deklare, "Pandan fanmi yo ap 
retounen sou pye apre devastasyon ekonomik COVID-19 la, lojman ki bay sipò epi ki 
nan pri ki abòdab nèt la se yon pati ki enpòtan nan rekiperasyon nou. Se poutèt sa 
Sistèm Retrèt Vil New York la fyè pou envesti nan Liberty Station, k ap bay Nouyòkè ki 
gen pi piti revni ak moun ki nan pwen pou vin sanzabri yo lojman, pou yo ka remonte 
echèl ekonomik lan pou rive nan sekirite ak estabilite. Sa se yon envestisman solid epi 
enpòtan, k ap bay rezilta pou pansyonè nou yo epi konstrui lojman nou bezwen an."  
  

###  



  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418 
 

ANILE ENSKRIPSYON OU 

 

http://www.governor.ny.gov/
mailto:press.office@exec.ny.gov
https://protect2.fireeye.com/v1/url?k=56c9edb8-0952d4f9-56cb148d-000babda0106-73a470066b41c1d2&q=1&e=281ea2f0-e4fa-440e-a485-8aae4e148821&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESCD1AE1B7EFCED45E8525870C004C820200000000000000000000000000000000

